
Té shténa me armé zjarri prané njé shtépie né Prishtiné kané véné né
lIévizje Policiné, ndérsa pronari i shtépisé ka ngritur dyshime se pas
incidentit mund té géndrojné véllezérit e ish-bashkéshortes sé tij. Né
vendin e ngjarjes éshté gjetur njé gézhojé, por personi gé ka shténé
ende nuk éshté identifikuar.

Burimet e Sinjalit béjné me dije se ngjarja ka ndodhur mé 20 tetor 2026,
rreth orés 22:00, né rrugén “Lezha" né Prishtiné.

Sipas informacioneve té siguruara nga Sinjali, E.V., rreth 53-vjecar, ka
deklaruar se até mbrémje ishin dégjuar té shténa me armé zjarri né aférsi
té shtépisé sé tij.

| shqetésuar nga incidenti, Veseli éshté paraqitur né Polici t€ nesérmen,
mé 21 tetor, rreth orés 08:00, duke denoncuar rastin.

Por ajo gé e bén mé té ndjeshme kété ngjarje eshté dyshimi gé ka ngritur
veté denoncuesi.

Sipas burimeve té Sinjalit, viktima ka shprehur dyshimin se té shténat
mund té jené kryer nga véllezérit e ish-bashkéshortes sé tij, megjithése
deri tani nuk éshté konfirmuar ndonjé pérfshirje e tyre né incident.

Pas denoncimit, né vendin e ngjarjes kané dalé hetuesit policoré dhe
njésia e Forenzikés, té cilét kané ekzaminuar hapésirén pérreth shtépise.

Né aférsi té oborrit éshté gjetur dhe sekuestruar njé gézhojé, e cila pritet
té shérbejé si prové materiale gjaté hetimeve.

Njé tjetér rrethané gé mund ta véshtirésojé zbardhjen e ngjarjes eshte
fakti se, sipas denoncuesit, kamerat e sigurisé né ate lokacion nuk kané
gené funksionale.

Pér rastin éshté njoftuar Prokurori i Shtetit, me udhézim té te cilit éshte
iniciuar procedura pér veprén penale “Pérdorim i armés”.

Ende nuk dihet kush ka shténg, né cfaré drejtimi éshté gélluar dhe nése
té shténat kané pasur lidhje me ndonjé mosmarréveshje té mehershme.

Hetimet po vazhdojné pér identifikimin e personit té dyshuar dhe
sgarimin e ploté té rrethanave té ngjarjes.

